
Redaksioneel 

Hierdie uitgawe van In die Skriflig fokus veral op die breë veld van 
die Praktiese Teologie: 

• Cassie Venter verken die Areopagusrede in Handelinge 17, 
veral wat die struktuur van dié rede betref (p. 655). Belangrike 
basisteoretiese insigte vir die vak Homiletiek word uit hierdie 
ondersoek verkry. 

• George Lotter en Glendon Thompson ondersoek dieselfde 
Skrifgedeelte (Handelinge 17) om daarin ’n antwoord te vind op 
die godsdienspluralisme van ons tyd (p. 695). In dié artikel word 
riglyne gegee hoe om die evangelie aan die postmoderne mens 
te kommunikeer. Die vakke Missiologie, Elenktiek en Apologetiek 
is dus hier ter sprake. 

• Drie bydraes uit die vakgebied Pastoraal verskyn in hierdie 
uitgawe. Jeanette Steyn en Jan-Albert van den Berg van die 
Universiteit van die Vrystaat wil met 'n pastoraal-narratiewe 
metode pastorale terapeute en versorgers ondersteun in die 
betekenisvolle begeleiding van kankerpasiënte (p. 733). Wentzel 
Coetzer van die Noordwes-Universiteit gee riglyne aan die 
seksueel verslaafde (p. 753). Jaco Reyneke van die Universiteit 
van Pretoria gaan, met gebruikmaking van 'n prakties-teologiese 
narratiewe metode, die aanpassingsproses van ’n gesin wat na 
Nieu-Seeland verhuis het, na (p. 773). 

Twee artikels vanuit die veld van die Bibliologie, met die fokus op 
die Ou Testament, is ook in hierdie uitgawe opgeneem: 

• Jaap Helberg benader Psalm 1 en 2 as inleiding tot die res van 
die Psalms (p. 673). Sy artikel sluit aan by vorige artikels oor die 
Psalms vroeër in 2005 (In die Skriflig, 2005(2)). 

• Pieter Verster van die Universiteit van die Vrystaat tree in 
gesprek met twee van sy kollegas, P.J. Nel en S.D. Snyman, 
rakende hulle standpunt oor outeursbedoeling en die aard van 
Skrifinspirasie (p. 715). 

Hierdie uitgawe van In die Skriflig bevat ook vyf resensies oor boeke 
wat hoofsaaklik van populêr-teologiese aard is. 

